ԱՄՓՈՓԱԹԵՐԹ
«Հատուկ միջոցների տեխնիկական բնութագիրը, կիրառման կանոնները, պահպանման ժամկետները, ինչպես նաև դրանք և անհատական պաշտպանության միջոցները ոստիկանության սպառազինության մեջ ընդգրկելու, սպառազինությունից հանելու և ոչնչացնելու կարգը սահմանելու մասին» Հայաստանի Հանրապետության կառավարության որոշման նախագծի կապակցությամբ ստացված առաջարկությունների

	[bookmark: _Hlk159485956]1. Հեռուստատեսության և ռադիոյի հանձնաժողով 
	07.05․2025թ․

	
	/01/04.1/417-25

	Դիտողություններ և առաջարկություններ չկան: 
	Ընդունվել է գիտություն:

	2. Կոռուպցիայի կանխարգելման հանձնաժողով
	12.05.2025թ․

	
	01/1958-2025

	Առաջարկություններ և դիտողություններ առկա չեն:

	Ընդունվել է ի գիտություն:

	3. Միջուկային անվտանգության կարգավորման կոմիտե
	12.05.2025թ․

	
	01/610/711-2025

	Դիտողություններ և առաջարկություններ չկան:

	Ընդունվել է ի գիտություն:

	4. Կենտրոնական ընտրական հանձնաժողով
	13.05.2025թ․

	
	01/11/365-2025


	Դիտողություններ և առաջարկություններ առկա չեն:

	Ընդունվել է ի գիտություն:

	5. Վարչապետի աշխատակազմի տեսչական մարմինների աշխատանքների համակարգման գրասենյակ
	13.05.2025թ․

	
	/48.56/15180-2025


	Նախագծի հավելված 2-ի 3-րդ կետի կարգավորումը, ըստ որի՝ սպառազինության մեջ չընդգրկված հատուկ միջոցների կիրառումն արգելվում է, հանդիսանում է օրենքի կարգավորման առարկա:
	Չի ընդունվել:
    Նախ, առաջարկությունը հիմնավորված չէ: Բացի այդ, կիրառման կանոններ սահմանելու լիազորությունը ենթադրում է այդ թվում կիրառումն արգելող պայմանի ամրագրման հնարավորություն:

	6. Կրթության, գիտության, մշակույթի և սպորտի նախարարություն
	14.05.2025թ․

	
	01/18.2/14702-2025

	Առաջարկություններ և դիտողություններ չկան:
	Ընդունվել է ի գիտություն:

	7. Հանրային ծառայությունները կարգավորող հանձնաժողով
	14.05.2025թ․

	
	ՄՄ/34.1-Մ2-7/2141-2025

	Առաջարկություններ և դիտողություններ չկան:
	Ընդունվել է ի գիտություն:

	8. Պետական եկամուտների կոմիտե
	15.05.2025թ․

	
	01/3-4/31526-2025

	Առաջարկություններ չկան:
	Ընդունվել է ի գիտություն:

	9. Քննչական կոմիտե
	15.05.2025թ․

	
	01/22/167240-2025

	Առաջարկություններ և դիտողություններ չկան:
	Ընդունվել է ի գիտություն:

	10. Գլխավոր դատախազություն
	15.05.2025թ․

	
	02//10442-2025

	Դիտողություններ և առաջարկություններ չկան:
	Ընդունվել է ի գիտություն:

	11. Պաշտպանության նախարարություն
	15.05.2025թ․

	
	ՊՆ/01/5463-2025

	Դիտողություններ և առաջարկություններ չկան:
	Ընդունվել է ի գիտություն:

	12. Շրջակա միջավայրի նախարարություն
	16.05.2025թ․

	
	1/04.6/5503-2025

	Առաջարկություններ և դիտողություններ չկան:
	Ընդունվել է ի գիտություն:

	13. Անվտանգության խորհուրդ
	16.05.2025թ․

	
	/40.89/15981-2025

	Նկատառումներ և դիտողություններ չկան:
	Ընդունվել է ի գիտություն:

	14. Երևանի քաղաքապետարան
	19.05.2025թ․

	
	01/61344-25

	Դիտողություններ և առաջարկություններ չկան:
	Ընդունվել է ի գիտություն:

	15. Մրցակցության պաշտպանության հանձնաժողով
	19.05.2025թ․

	
	/577-2025

	Դիտողություններ և առաջարկություններ չկան:
	Ընդունվել է ի գիտություն:

	16. Պետական վերահսկողական ծառայություն
	20.05.2025թ․

	
	Ե/1168-25

	Առաջարկություններ և դիտողություններ չկան:
	Ընդունվել է ի գիտություն:

	17. Տարածքային կառավարման և ենթակառուցվածքների նախարարություն
	20.05.2025թ․

	
	ԴԽ//16292-2025

	Առաջարկություններ և դիտողություններ չկան:
	Ընդունվել է ի գիտություն:

	18. Առողջապահության նախարարություն
	21.05.2025թ․

	
	ԱԱ/16/16132-2025

	Դիտողություններ և առաջարկություններ չկան:
	Ընդունվել է ի գիտություն:

	19. Էկոնոմիկայի նախարարություն
	21.05.2025թ․

	
	01/10757-2025

	Առաջարկություններ և առարկություններ չկան:
	Ընդունվել է ի գիտություն:

	20. Բարձր տեխնոլոգիական արդյունաբերության նախարարություն
	21.05.2025թ․

	
	01/17.2/4112-2025

	          Նախագծի 1-ին կետի 2-րդ ենթակետով հաստատվող հավելվածի 4-րդ կետում առաջարկում եմ «իրավաչափության այլ պայմաններին» բառերը փոխարինել «իրավաչափության պայմաններին» բառերով, քանի որ պարզ չէ, թե, բացի օրենքներով նախատեսված նպատակներից և դեպքերից, որոնք կարող են լինել իրավաչափության այլ պայմանները:
	Ընդունվել է։
    Նշված ձևակերպումը փոխարինվել է «սույն կանոններին» բառերով:

	21. Ազգային անվտանգության ծառայություն
	21.05.2025թ․

	
	11/656

	1. Որոշման նախագծի վերնագիրն ու սահմանվող հավելվածների վերնագրերն անհրաժեշտ է համապատասխանեցնել միմյանց՝ «Նորմատիվ իրավական ակտերի մասին» օրենքի 12-րդ հոդվածին համապատասխան:
	1. Ընդունվել է:
   

	2. Որոշման նախագծի նախաբանում «32-րդ հոդվածի 6-րդ, 34.1-ին հոդվածի 3-րդ» թվերն ու բառերը փոխարինել «31-րդ հոդվածի 6-րդ մասը» բառերով։ Միաժամանակ, նախագծում անհրաժեշտ է ներառել ոստիկանության սպառազինության մեջ ընդգրկված հատուկ միջոցների կիրառման կանոնները և պահպանման ժամկետները սահմանող լիազորող նորմը՝ Սահմանադրության 6-րդ հոդվածի համաձայն:
	2. Չի ընդունվել:
   Նախագծի նախաբանում հստակ նշված են լիազորող նորմերն ամրագրող բոլոր օրինադրույթները (տե´ս՝ «Ոստիկանության մասին» օրենքում լրացումներ և փոփոխություններ կատարելու մասին» 2024թ. հոկտեմբերի 24-ի ՀՕ-433-Ն օրենքը):

	3. Նախագծի 2-րդ հավելվածի 16-րդ կետում առաջարկվում է ներառել նաև օպերատիվ ծառայությունների, դիվանագիտական, հյուպատոսական, օտարերկրյա պետությունների ներկայացուցչությունների և միջազգային կազմակերպությունների տրանսպորտային միջոցների հարկադրաբար կանգնեցնելու արգելքին վերաբերող կարգավորումներ:
	3. Չի ընդունվել:
   Առաջարկությունը հիմնավորված չէ:

	4. Նախագծի 2-րդ հավելվածում առաջարկվում է նախատեսել նաև հատուկ միջոցների կիրառման փաստերի արձանագրման և տեսագրության վարման կառուցակարգեր:
	4. Չի ընդունվել:
    Հաշվի առնելով հատուկ միջոցների կիրառման անհրաժեշտություն ենթադրող դեպքերն ու իրավիճակները, մեր գնահատմամբ, ներկայացված առաջարկությունն իրատեսական չէ:

	5. Նախագծի 3-րդ հավելվածի 3-րդ կետում անհրաժեշտ է հստակեցնել, թե ինչ բնագավառի փորձագետի մասին է խոսքը:
	5. Չի ընդունվել:
    Հաշվի առնելով այն հանգամանքը, որ խոսքը վերաբերում է հատուկ միջոցների և անհատական պաշտպանության միջոցների տեսակները սպառազինության մեջ ընդգրկելու կամ սպառազինությունից հանելու հարցով ստեղծվող հանձնաժողովի մասին, ողջամտորեն ենթադրելի է, թե ինչ փորձագետ կարող է ընդգրկվել դրա կազմում: 

	6. Նախագծի 3-րդ հավելվածի 8-րդ կետում անհրաժեշտ է կանոնակարգել հանձնաժողովի կողմից՝ ներկայացված հատուկ միջոցի տեսակի տեխնիկական բնութագրի, նկարագրության, շահագործման կանոնների, այլ պետությունում կատարված փորձարկումների (փորձաքննությունների) արդյունքների վերաբերյալ նյութերի և իրավասու մարմինների կողմից դրանք կիրառելու մասին տեղեկությունների ստացման կառուցակարգերը:
	6. Չի ընդունվել:
    Նախ, քննարկվող դրույթում շեշտված է, որ այլ պետությունում կատարված փորձարկումների (փորձաքննությունների) արդյունքների վերաբերյալ նյութերը և իրավասու մարմինների կողմից դրանք կիրառելու մասին տեղեկությունները հանձնաժողովի կողմից ուսումնասիրվում են՝ առկայության դեպքում: Բացի այդ, անհրաժեշտ որևէ տեղեկություն կարող է ձեռք բերվել օրենսդրությանը համապատասխան փոխհամագործակցության շրջանակներում։ Ուստի գտնում ենք, որ հավելյալ կարգավորումներով նախագիծը ծանրաբեռնելու կարիք առկա չէ:

	7. Նախագծի 3-րդ հավելվածի 11-րդ կետում անհրաժեշտ է հստակեցնել՝ արդյո՞ք ՀՀ առողջապահության նախարարության դիրքորոշումը խորհրդատվական բնույթ է կրելու, թե ոչ:
	7. Չի ընդունվել:
    Նշված 11-րդ կետում հստակ սահմանվում է, որ մարդու նկատմամբ հատուկ միջոցի տվյալ տեսակի կիրառման համար թույլատրելի չափանիշների վերաբերյալ դրական դիրքորոշում է ընդունվում միայն այն դեպքում, երբ հատուկ միջոցի տվյալ տեսակը չի կարող մարդու առողջությանը պատճառել ծանր վնաս կամ մարդու օրգանիզմում առաջացնել անդառնալի փոփոխություններ կամ նրան մահ պատճառել կամ չհիմնավորված ռիսկի աղբյուր լինել: Այսինքն, հակառակ դեպքում՝ դիրքորոշումը լինելու է բացասական: Իսկ այդ պայմանները վերարտադրում են «Ոստիկանության մասին» օրենքի 34-րդ հոդվածի 6-րդ մասով նախատեսված՝ հատուկ միջոցները սպառազինության մեջ ընդգրկելը արգելող պայմանները: Հետևաբար, որպես այդ հարցով իրավասու մարմնի դիրքորոշում, այն չի կարող խորհրդատվական բնույթի լինել, քանի որ հակառակ պարագայում կխաթարվի օրենսդրության ընդհանուր տրամաբանությունը: Ըստ այդմ, հստակեցման անհրաժեշտություն առկա չէ:

	22. Բնապահպանության և ընդերքի տեսչական մարմին
	21.05.2025թ․

	
	01/29.6/3/3782-2025

	    Առաջարկություններ և առարկություններ չկան:
	    Ընդունվել է ի գիտություն:

	23. Հակակոռուպցիոն կոմիտե
	22.05.2025թ․

	
	Ե/4328-2025

	    Դիտողություններ և առաջարկություններ չկան:
	    Ընդունվել է ի գիտություն:

	24. Պետական պահպանության ծառայություն
	22.05.2025թ․

	
	19/924

	    Առարկություններ և առաջարկություններ չկան:
	    Ընդունվել է ի գիտություն:

	25. Քաղաքացիական ծառայության գրասենյակ
	23.05.2025թ․

	
	42/43.7/15728-2025

	           1. Նախագծով նախատեսվում է սահմանել ոստիկանության և ոստիկանության գվարդիայի սպառազինության մեջ ընդգրկված հատուկ միջոցների տեխնիկական բնութագիրը, հատուկ միջոցների կիրառման կանոնները և պահպանման ժամկետները, ինչպես նաև հատուկ միջոցները և անհատական պաշտպանության միջոցները ոստիկանության և ոստիկանության գվարդիայի սպառազինության մեջ ընդգրկելու, սպառազինությունից հանելու և ոչնչացնելու կարգը:
	Այս կապակցությամբ հարկ է նշել, որ «Ոստիկանությունում ծառայության մասին» օրենքի 3-րդ հոդվածի համաձայն՝ Ոստիկանության ծառայող է համարվում Հայաստանի Հանրապետության այն քաղաքացին, ով ծառայում է ոստիկանությունում, տվել է ոստիկանության ծառայողի երդում, զբաղեցնում է սույն օրենքի 4-րդ հոդվածով սահմանված որևէ խմբի պաշտոն (...), իսկ «Ոստիկանության գվարդիայի մասին» օրենքի 2-րդ հոդվածով սահմանված է, որ Ոստիկանության գվարդիան Ոստիկանության կառուցվածքային ստորաբաժանում է:
Հաշվի առնելով վերոգրյալը՝ անհրաժեշտ է Նախագծի վերնագրից և տեքստից, Նախագծով սահմանվող հավելվածների վերնագրերից և ամբողջ տեքստից հանել «և ոստիկանության գվարդիայի» բառերը:
	1. Ընդունվել է    

	            2. Նախագծով սահմանվող N 3 հավելվածի 3-րդ կետի համաձայն՝ հանձնաժողովը բաղկացած է առնվազն 5 անդամից։ Հանձնաժողովի կազմում կարող է ընդգրկվել փորձագետ: 
Առաջակվող կարգավորման վերաբերյալ հարկ է նշել, որ «Հանրային ծառայության մասին» օրենքի 10-րդ հոդվածի համաձայն՝ պետական մարմիններն առանձին խնդիրների իրականացման համար կարող են ներգրավել փորձագետ: Առանձին խնդիրների իրականացման համար պետական մարմինների կողմից փորձագետի ներգրավման կարգը և դեպքերը սահմանված են Կառավարության 2018 թվականի օգոստոսի 2-ի թիվ 878-Ն որոշմամբ։
	Հաշվի առնելով Նախագծի կարգավորման առարկան և  Կառավարության 2018 թվականի օգոստոսի 2-ի թիվ 878-Ն որոշման պահանջները՝ գտնում ենք, որ Նախագծով առաջարկվող հանձնաժողովի կազմում ընդգրկվող փորձագետի վերաբերյալ կարգավորումը ունի հստակեցման և հիմնավորման անհրաժեշտություն։
	2. Մասամբ է ընդունվել:
  Նախագծի համապատասխան դրույթը հնարավորինս հստակեցվել է։ Միաժամանակ, հաշվի առնելով հանձնաժողովի ձևավորման նպատակը՝ ակնհայտ է, որ խոսքը հատուկ միջոցների և անհատական պաշտպանության միջոցների վերաբերյալ հատուկ գիտելիքների տիրապետող անձի մասին է: Այսինքն, չնայած տերմինաբանական համընկնմանը, նախագծով նախատեսված փորձագետն ամենևին չի նույնանում առաջարկությամբ նշված թիվ 878-Ն որոշմամբ ներգրավվող փորձագետի հետ: Պարզապես, վարչարարական գործընթացների ընդհանուր տրամաբանության շրջանակներում հանձնաժողովը ձևավորող պաշտոնատար անձին հնարավորություն է տրվում, փորձագիտական կարծիքի կարիքը գնահատելով, ըստ անհրաժեշտության, հանձնաժողովի կազմում ներգրավել նաև հատուկ որակավորում կամ գիտելիքներ ունեցող անձի:

	26. Արդարադատության նախարարություն
	24.05.2025թ.

	
	/10.2/22525-2025

	    Դիտողություններ և առաջարկություններ չկան:
	Ընդունվել է ի գիտություն:

	27. Ֆինանսների նախարարություն
	26.05.2025թ.

	
	01/11-4/11582-2025

	    Նախագծի հավելված N 1-ով սահմանվում են ոստիկանության և ոստիկանության գվարդիայի սպառազինության մեջ ընդգրկված հատուկ միջոցների ցանկը և տեխնիկական բնութագրերը: Նախագծով առաջարկվող ցանկում ներառվել է լրացուցիչ հատուկ միջոցի տեսակ՝ «կապող ցանցեր»:
Ինչ վերաբերում է Նախագծով առաջարկվող հատուկ միջոցների տեխնիկական բնութագրերին, ապա Նախագծին կից ներկայացված հիմնավորման (այսուհետ՝ Հիմնավորում) համաձայն՝ ոստիկանության և ոստիկանության գվարդիայի սպառազինության մեջ կընդգրկվեն միայն այնպիսի հատուկ միջոցներ, որոնք մարդու առողջության համար ավելի նվազ վնասակար են, սակայն, իրենց տեխնիկական բնութագրերով կնպաստեն ոստիկանության և ոստիկանության գվարդիայի ծառայողների կողմից իրենց լիազորությունների առավել արդյունավետ իրականացմանը: Այսինքն, կարելի է եզրակացնել, որ առկա հատուկ միջոցների մի մասը փոխարինվելու է նոր տեսակներով, ինչից բխում է, որ կարիքը բավարարելու համար հավելյալ ռեսուրսների անհրաժեշտություն կառաջանա: Մինչդեռ, Հիմնավորմամբ նշվում է որ Նախագծի ընդունմամբ 2025 թվականի պետական բյուջեում եկամուտների կամ ծախսերի էական փոփոխություններ չեն նախատեսվում:
           Այս կապակցությամբ առաջարկում ենք ներկայացնել տեղեկատվություն՝ բյուջետային ծախսերի վրա նախագծի ազդեցության ֆինանսական գնահատականի (հաշվարկներով հիմնավորված) մասին, որի առկայության պարագայում հնարավոր կլինի Նախագծի վերաբերյալ ներկայացնել հիմնավորված դիրքորոշում:
	Ընդունվել է:
Պետաիրավական նախարարական կոմիտեի 2025թ․ սեպտեմբերի 8-ի նիստի քննարկման արդյունքներով նախագծի հիմնավորումը լրամշակվել է։

	28. Կենտրոնական բանկ
	18.06.2025թ.

	
	15.1-07/538-25

	Առաջարկություններ չկան:
	Ընդունվել է ի գիտություն:

	29. Մարդուր իրավունքների պաշտպան
	

	
	

	    
	    ՀՀ ներքին գործերի նախարարության 2025թ. մայիսի 6-ի թիվ 43/6/117511-25 գրությամբ ներկայացվել է կարծիքի, սակայն սահմանված ժամկետում պատասխան չի ստացվել:

	30. Արդարադատության նախարարություն
	07.07.2025թ.

	
	/27.1/29487-2025

	           1․ Նախագծի նախաբանում հղում է կատարվել «Ոստիկանության մասին» օրենքի 34․1-ին  հոդվածի 3-րդ մասին։ Սակայն «Ոստիկանության մասին» օրենքում 34․1-ին հոդված առկա չէ։ 
	Ելնելով նախագծի բովանդակությունից՝ ենթադրում ենք, որ նախատեսված է եղել հղում կատարել «Ոստիկանության մասին» օրենքի 34-րդ հոդվածի 2-րդ մասին, որի համաձայն՝ Ոստիկանության սպառազինության մեջ ընդգրկված անհատական պաշտպանության միջոցների ցանկը, ինչպես նաև դրանք սպառազինության մեջ ընդգրկելու, սպառազինությունից հանելու և ոչնչացնելու կարգը հաստատում է Կառավարությունը: 
	Բացի այդ, նախագծի նախաբանում հղում է կատարվել «Ոստիկանության մասին» օրենքի 32-րդ հոդվածի 6-րդ մասին, որը նախատեսում է ոստիկանության ծառայողին պահելու և կրելու իրավունքով հաշվեցուցակային զենք և ռազմամթերք հատկացնելու, ինչպես նաև հատկացված զենքը պահելու և կրելու կարգը սահմանելու ՀՀ կառավարության լիազորությունը, սակայն նկատի ունենալով, որ վերոնշյալը չի կարգավորվում Նախագծով, հայտնում ենք, որ այն Նախագծի նախաբանում նախատեսելու անհրաժեշտությունը ևս բացակայում է։
	Հետևաբար՝ անհրաժեշտ է վերանայել նախաբանում առկա հղումները և դրանք փոխարինել ճիշտ կարգավորումներով։
	1. Չի ընդունվել:
    Նախաբանում հիշատակված հղումները վերանայելու անհրաժեշտություն առկա չէ (տես՝ «Ոստիկանության մասին» օրենքում լրացումներ և փոփոխություններ կատարելու մասին 2024թ. հոկտեմբերի 24-ի ՀՕ-433-Ն օրենքը):


	           2. Նախագծի հավելված N 2-ի 4-րդ կետի համաձայն՝ Հատուկ միջոցները կարող են կիրառվել բացառապես «Ոստիկանության մասին» և «Ոստիկանության գվարդիայի մասին» օրենքներով նախատեսված նպատակներով, դեպքերում և իրավաչափության այլ պայմաններին համապատասխան։
	Գտնում ենք, որ «իրավաչափության այլ պայմաններ» հասկացությունը չափազանց լայն է և կարող է հանգեցնել հայեցողական մոտեցումների և իրավական որոշակիության սկզբունքի խախտման։
	Հաշվի առնելով, որ հատուկ միջոցների կիրառումն ուղղակիորեն առնչվում է անձանց իրավունքների և ազատությունների սահմանափակմանը, անհրաժեշտ ենք համարում «իրավաչափության այլ պայմաններ» ձևակերպումը հստակեցնել կամ փոխարինել այնպիսի սահմանմամբ, որը բավարար չափով կանխատեսելի է իրավունքի կրողի համար։
	2. Ընդունվել է:


	           3․ Նախագծի հավելված N 2-ի 10-րդ կետի համաձայն՝ Ապակողմնորոշող լուսային և ձայնային ձեռքի նռնակները, կրակոցները և արկերը կիրառվում են ոչ իրավաչափ վարքագիծ դրսևորող, այդ թվում՝ զանգվածային անկարգություններ կամ հակաիրավական խմբակային այլ գործողություններ կատարող անձանց նկատմամբ կանխարգելիչ և վնասազերծող գործողություններ իրականացնելու համար՝ հզոր լուսային և ձայնային ազդակների միջոցով հոգեբանաֆիզիոլոգիական ներգործության նպատակով: Թույլատրվում է կիրառել միայն բաց տեղանքում, եթե տվյալ տեսակը նախատեսված չէ փակ տեղանքում կիրառելու համար՝ անձից նվազագույնը 2․5 մետր հեռավորության վրա։
	Հարկ ենք համարում նշել, որ «Ոստիկանության գվարդիայի մասին» օրենքում վնասազերծել հասկացությունը կիրառվում է միայն վերոնշյալ օրենքի 22-րդ հոդվածի 1-ին մասում, ըստ որի՝ ոստիկանության գվարդիայի ծառայողն իրավասու է գործադրելու հրազեն, եթե դա որպես կյանքի պաշտպանության վերջին միջոց բացարձակապես անհրաժեշտ է զինված անձին վնասազերծելու համար, եթե նա հրաժարվում է կատարել հակաիրավական գործողությունները դադարեցնելու և իր մոտ եղած զենքը հանձնելու, ապօրինի պահվող անձանց ազատելու, ապօրինաբար զբաղեցված շենքերը, շինությունները, տարածքներն ու այլ օբյեկտները, տրանսպորտային միջոցները ազատելու կամ կանգնեցնելու վերաբերյալ ոստիկանության գվարդիայի ծառայողի իրավաչափ պահանջները:
	Վերոնշյալից բխում է որ միայն ծայրահեղ դեպքերում  նպատակը կարող է հանդիսանալ անձին վնասազերծելը, ուստի գտնում ենք, որ անձին վնասազերծելու հասկացության կիրառումը չի բխում «Ոստիկանության գվարդիայի մասին» օրենքի տրամաբանությունից և այն անհրաժեշտ է վերանայել։
	Հարկ ենք համարում նշել, որ անձին վնասազերծելու նպատակ սահմանված է նախագծի այլ դրույթներում ևս, որոնք նույնպես անհրաժեշտ է վերանայել՝ վերոնշյալ դիտարկման համատեքստում։
	3. Չի ընդունվել:
    Առաջարկությամբ վկայակոչված օրինադրույթի քերականական պարզ ուսումնասիրությունն իսկ վկայում է, որ օրենսդիրն անձին վնասազերծել թույլատրել է ոչ թե ծայրահեղ դեպքում, այլ՝ հրազենի գործադրմամբ վնասազերծելն է դիտարկել որպես վերջին՝ ծայրահեղ միջոց: Մասնավորապես, «(…․) իրավասու է գործադրելու հրազեն, եթե դա որպես կյանքի պաշտպանության վերջին միջոց բացարձակապես անհրաժեշտ է (…․)» ձևակերպումից առանց որևէ երկիմաստության պարզ է դառնում, որ այդ դրույթով շեշտադրվում է հրազենի գործադրման թույլատրելիությունը բացառապես այն պարագայում, երբ հնարավոր բոլոր առավել մեղմ միջոցների կիրառումն անարդյունավետ է անձին վնասազերծելու համար: 
    Այս համատեքստում հատկանշական է «վնասազերծել» բառի բովանդակային ընդգրկումը, որը ենթադրում է անձին անվնաս դարձնել, նրանից բխող սպառնալիքը չեզոքացնել կամ նրան զրկել վնաս հասցնելու հնարավորությունից: Հետևությունն այն է, որ անձին անվնաս դարձնելն ամենևին չի կարող իրականացվել միայն հրազենի գործադրմամբ: 
    Վերոգրյալի հաշվառմամբ՝ գտնում ենք, որ հրազենից զատ, այլ՝ առավել մեղմ միջոցների կիրառմամբ անձին վնասազերծելու իրավական հնարավորությունն օրենսդրի կողմից արգելափակված չէ:     

	           4. Նախագծի հավելված N 3-ի 3-րդ կետի համաձայն՝ հանձնաժողովը բաղկացած է առնվազն հինգ անդամից։ Հանձնաժողողի կազմում կարող է ընդգրկվել փորձագետ։
	Գտնում ենք, որ անհրաժեշտ է հստակեցնել, թե կոնկրետ ինչ ոլորտի փորձագետ կարող է ներգրավվել, ինչպես նաև այն, թե առավելագույնը քանի փորձագետ կարող է ընդգրկվել։
	Ամփոփաթերթում նշվել է, որ ողջամտորեն ենթադրելի է, թե ինչ փորձագետ կարող է ընդգրկվել, այդ իսկ պատճառով էլ բնագավառը հստակեցված չէ։ 
	Սակայն գտնում ենք, որ կարգավորումներ նախատեսելիս անհրաժեշտ է ոչ թե հիմնվել ենթադրությունների վրա, այլ հստակ սահմանել՝ տարատեսակ մեկնաբանություններից խուսափելու նպատակով։
	  4. Մասամբ է ընդունվել:
    Նախագծի համապատասխան դրույթը հնարավորինս հստակեցվել է։ Միաժամանակ, նախագծային կարգավորումներն ամենևին հիմնված չեն ենթադրությունների վրա: Ամփոփաթերթում պարզապես պարզաբանում է տրվել առ այն, որ, հաշվի առնելով այն հանգամանքը, որ խոսքը վերաբերում է հատուկ միջոցների և անհատական պաշտպանության միջոցների տեսակները սպառազինության մեջ ընդգրկելու կամ հանելու վերաբերյալ եզրակացություն տրամադրող հանձնաժողովին՝ ողջամտորեն ենթադրելի է, թե ինչ փորձագետ կարող է ընդգրկվել դրա կազմում: Ի հավելումն նշվածի՝ հարկ է նկատել, որ օրենքի իմաստով հատուկ միջոց են համարվում, օրինակ, ինչպես ծառայողական շները, այնպես էլ՝ կապող ցանցերը: Այս տեսանկյունից ակնհայտ է, որ իրավակարգավորման մակարդակում կոնկրետ բնագավառի մատնանշումն իրատեսական չէ և անհրաժեշտ է պահպանել կարգավորման ճկունությունը՝ նկատի ունենալով հատուկ միջոցների և անհատական պաշտպանության միջոցների տարատեսակությունը: Այս համատեքստում, մեր գնահատմամբ, հանձնաժողովը ձևավորելու իավասությամբ օժտված պաշտոնատար անձին կոնկրետ բնագավառով կաշկանդելն արդարացված չի կարող լինել:
      Ինչ վերաբերում է փորձագետների առավելագույն թվին, ապա ուշադրություն ենք հրավիրում այն հանգամանքի վրա, որ նախագծի քննարկվող դրույթի իմաստային ծանրաբեռնվածությունը վկայում է, որ խոսքը մեկ փորձագետի մասին է: Հետևաբար, հիմք ընդունելով նաև «Նորմատիվ իրավական ակտերի մասին» օրենքի 16-րդ հոդվածի 8-րդ մասի կարգավորումը (եթե նորմատիվ իրավական ակտում բառը նշված է եզակի թվով, ապա դա տարածվում է նաև այդ բառի հոգնակիի վրա և ընդհակառակը, եթե տվյալ իրավական ակտով այլ բան նախատեսված չէ, կամ ուղղակի այլ բան չի բխում այդ իրավական ակտի բովանդակությունից), գտնում ենք, որ նախագծի նշված դրույթը տարատեսակ մեկնաբանությունների տեղիք չի կարող տալ և, հետևապես, վերանայման կարիք չունի:

	31. Վարչապետի աշխատակազմի պետաիրավական վարչություն
	12.08.2025թ.

	            1. 2-րդ հավելվածի 16-րդ կետով նախատեսվում են տրանսպորտային միջոցները հարկադրաբար կանգնեցնելու հատուկ միջոցի գործադրման սահմանափակման դեպքերը: Մինչդեռ, հարկ է նկատել, որ նախագծի ընդունման համար իրավական հիմք ծառայող օրենքներում նշվում է, որ ուղևորափոխադրող տրանսպորտային միջոցները չեն կարող հարկադրաբար կանգնեցվել նաև ուղևորների առկայության դեպքում: 
	  1. Ընդունվել է:


	           2. 3-րդ հավելվածի 2-րդ կետի համաձայն՝ հատուկ միջոցների և անհատական պաշտպանության միջոցների տեսակները ոստիկանության սպառազինության մեջ ընդգրկվում և սպառազինությունից հանվում են Հայաստանի Հանրապետության կառավարության որոշմամբ՝ հաշվի առնելով ներքին գործերի բնագավառում պետական կառավարման լիազոր մարմնի ղեկավարի կողմից ստեղծված հանձնաժողովի եզրակացությունը: Մինչդեռ, պարզ չէ՝ ինչ է իրենից ենթադրելու համապատասխան եզրակացությունը հաշվի առնելը: Մասնավորապես, արդյոք այն կրելու է պարտադիր բնույթ, թե ոչ:
	 2. Ընդունվել է:


	           3. 3-րդ հավելվածի 13-րդ կետով հանձնաժողովին իրավունք է վերապահվում ընդունել փորձաքննություն նշանակելու մասին որոշում, որի հիման վրա փորձաքննական ծառայությունը ձեռք է բերվում տվյալ տարվա պետական բյուջեով ոստիկանությանը հատկացված ֆինանսական միջոցների շրջանակներում։ Մինչդեռ, նշվածն իրենից, ըստ էության, ենթադրում է պետաիշխանական լիազորությունների իրականացում, ստացվում է, որ տվյալ որոշման հիման վրա պարտադիր է դառնում ոստիկանության կողմից փորձաքննական ծառայության ձեռքբերումը:
	  3. Ընդունվել է:






ՀՀ ներքին գործերի նախարարություն
	

